
Andeha isika hijery vetivety izay lazain'ny Baiboly momba
ny fitaovana izay nanaovana ny tenan‘olombelona. Ny
sasany aminareo angamba tsy mahafantatra fa be dia be ny
zavatra lazain'ny Baiboly momba izany. Mampalahelo ahy
foana rehefa manambany ny tenany ny Kristiana ka
miresaka momba azy ireny toy ny hoe kely na tsy misy
dikany. Ry rahalahy sy anabavy, ny tenan-tsika dia
mahagaga. Raha potika tanteraka ny fiaranao ary tsy
maintsy nosoloinao izany, dia d6lara amin'ny isa voafaritra
fotsiny no ilainao dia afaka mividy fiara vaovao ianao. Fa
raha maratra maso iray aza ianao, dia tsy misy fomba
ahafahanao mividy maso vaovao. Lafo vidy izany. Toy izany

koa ny taova lehibe rehetra amin’ny vatana. Mampalahelo
ahy rehefa mahita ny Kristiana mikarakara ny fiarany kokoa
noho ny tenany. Soatoavina tena hadalana izany.

Ny Salamo faha-139 dia salamo nosoratan'i
Davida ho fisaintsainana ireo fahagagana teo

amin’ny tenany. Hoy Davida tamin'i Tompo:

“"Hidera Anao aho; fa mahatahotra sy mahatalanjona ny
nanaovana ahy; Mahagaga ny asanao; Ary fantatry ny
fanahiko marimarina izany.” (Salamo 139:14) Niresaka
momba ny tenany i Davida. Manontany tena aho raha
manaiky hilaza ireo teny ireo momba ny tenanao ihany koa
ianao. Mety hanova ny toe-tsain'ny sasany aminareo izany.
Saika vesaran'ny tenany ny Kristiana sasany. Toa maniry izy
ireo mba tsy hanana olana ny vatana. Hevi-diso izany.
Lazao mafy izao teny izao: “Hidera Anao aho, fa
mahatahotra sy mahatalanjona ny nanaovana ahy.”

Misaotra Anao, Tompo 6, noho ny Asanao ato amiko.
Manambara aho fa lafo vidy ny tenako, ary hoy aho: “Hidera
Anao aho, fa mahatahotra sy mahatalanjona ny nanaovana
ahy.” Ny Raiko no nanao ahy, amin'ny anaran'i Jesosy
Kristy, Amena.

